
   Калас сăмах — çынна,

Илтес сăмах — хама,

Кашни уяр куна

Кĕртесчĕ сăввăма.



Мĕн пулмалли пулать.

Иртни кăна килмест,

Ах, ма-ши чун вăркать?

Унра халь тунсăх çеç.



Сиресчĕ те — май çук,

Вăй-хал пĕтет иккен,

Кайсах пырать кун-çул,

Кайсах пырать куллен.



Аса илӳ кăна

Чун-чĕререн тухмасть,

Çĕклейĕ-ши чуна

Кĕрхи сип-сивĕ каç?



Шанатăп та çакна,

Шанманлăх та хамрах,

Калас сăмах — çынна,

Хама — илтес сăмах...

  